
(તૈ . સં . 1.4.6)
ય  ઇ॒મા  વિશ્વા॒  ભુવ॑નાનિ॒  જુહ્વ॒દૃષિ॒ર્ ​હોતા॑
નિષ॒સાદા॑  પિ॒તા  નઃ॑  ।
સ  આ॒શિષા॒  દ્રવિ॑ણમિ॒ચ્છમા॑નઃ  પરમ॒ચ્છદો॒  વર॒  આ
વિ॑વેશ  ॥  1

વિ॒શ્વક॑ર્મા॒  મન॑સા॒  યદ્વિહા॑યા  ધા॒તા
વિ॑ધા॒તા  પ॑ર॒મોત  સં॒દૃક્  ।
તેષા॑મિ॒ષ્ટાનિ॒  સમિ॒ષા  મ॑દંતિ॒  યત્ર॑  સપ્ત॒ર્ ​
ષીન્પ॒ર  એક॑મા॒હુઃ  ॥  2

યો  નઃ॑  પિ॒તા  જ॑નિ॒તા  યો  વિ॑ધા॒તા  યો  નઃ॑  સ॒તો
અ॒ભ્યા  સજ્જ॒જાન॑  ।
યો  દે॒વાનાં॑  નામ॒ધા  એક॑  એ॒વ  તગ્ ​મ્
સં॑પ્ર॒શ્નંભુવ॑ના  યંત્ય॒ન્યા  ॥  3

ત  આય॑જંત॒  દ્રવિ॑ણ॒ગ્ ​મ્  સમ॑સ્મા॒  ઋષ॑યઃ॒  પૂર્વે॑
જરિ॒તારો॒  ન  ભૂ॒ના  ।
અ॒સૂર્તા॒  સૂર્તા॒  રજ॑સો  વિ॒માને॒  યે  ભૂ॒તાનિ॑
સ॒મકૃ॑ણ્વન્નિ॒માનિ॑  ॥  4

ન  તં -વિઁ॑દાથ॒  ય  ઇ॒દં
જ॒જાના॒ન્યદ્યુ॒ષ્માક॒મંત॑રંભવાતિ  ।
ની॒હા॒રેણ॒  પ્રાવૃ॑તા  જલ્પ્યા॑  ચાસુ॒તૃપ॑
ઉક્થ॒શાસ॑શ્ચરંતિ  ॥  5

પ॒રો  દિ॒વા  પ॒ર  એ॒ના  પૃ॑થિ॒વ્યા  પ॒રો
દે॒વેભિ॒રસુ॑રૈ॒ર્ગુહા॒  યત્  ।
કગ્ ​મ્  સ્વિ॒દ્ગર્ભં॑  પ્રથ॒મં  દ॑ધ્ર॒  આપો॒  યત્ર॑
દે॒વાઃ  સ॒મગ॑ચ્છંત॒  વિશ્વે  ॥  6

તમિદ્ગર્ભં॑પ્રથ॒મં  દ॑ધ્ર॒  આપો॒  યત્ર॑  દે॒વાઃ
સ॒મગ॑ચ્છંત॒  વિશ્વે॑  ।
અ॒જસ્ય॒  નાભા॒વધ્યેક॒મર્પિ॑તં॒ -યઁસ્મિ॑ન્નિ॒દં
-વિઁશ્વં॒ભુવન॒મધિ॑  શ્રિ॒તમ્  ॥  7



વિ॒શ્વક॑ર્મા॒  હ્યજ॑નિષ્ટ  દે॒વ  આદિદ્ગં॑ધ॒ર્વો
અ॑ભવદ્દ્વિ॒તીયઃ॑  ।
તૃ॒તીયઃ॑  પિ॒તા  જ॑નિ॒તૌષ॑ધીનામ॒પાં  ગર્ભં॒ -
વ્યઁ॑દધાત્પુરુ॒ત્રા  ॥  8

ચક્ષુ॑ષઃ  પિ॒તા  મન॑સા॒  હિ  ધીરો॑  ઘૃ॒તમે॑ને
અજન॒ન્નન્ન॑માને  ।
ય॒દેદંતા॒  અદ॑દૃગ્ ​મ્હંત॒  પૂર્વ॒
આદિદ્દ્યાવા॑પૃથિ॒વી  અ॑પ્રથેતામ્  ॥  9

વિ॒શ્વત॑શ્ચક્ષુરુ॒ત  વિ॒શ્વતો॑મુખો
વિ॒શ્વતો॑હસ્ત  ઉ॒ત  વિ॒શ્વત॑સ્પાત્  ।
સંબા॒હુભ્યાં॒  નમ॑તિ॒
સંપત॑ત્રૈ॒ર્દ્યાવા॑પૃથિ॒વી  જ॒નયં॑દે॒વ  એકઃ॑  ॥
10

કિગ્ ​મ્  સ્વિ॑દાસીદધિ॒ષ્ઠાન॑મા॒રંભ॑ણં
કત॒મત્સ્વિ॒ત્કિમા॑સીત્  ।
યદી॒  ભૂમિં॑  જ॒નય॑ન્વિ॒શ્વક॑ર્મા॒  વિ
દ્યામૌર્ણો॑ન્મહિ॒ના  વિ॒શ્વચ॑ક્ષાઃ  ॥  11

કિગ્ ​મ્  સ્વિ॒દ્વનં॒  ક  ઉ॒  સ  વૃ॒ક્ષ  આ॑સી॒દ્યતો॒
દ્યાવા॑પૃથિ॒વી  નિ॑ષ્ટત॒ક્ષુઃ  ।
મની॑ષિણો॒  મન॑સા  પૃ॒ચ્છતેદુ॒
તદ્યદ॒ધ્યતિ॑ષ્ઠ॒દ્ભુવ॑નાનિ  ધા॒રયન્॑  ॥  12

યા  તે॒  ધામા॑નિ  પર॒માણિ॒  યાવ॒મા  યા  મ॑ધ્ય॒મા
વિ॑શ્વકર્મન્નુ॒તેમા  ।
શિક્ષા॒  સખિ॑ભ્યો  હ॒વિષિ॑  સ્વધાવઃ  સ્વ॒યં -
યઁ॑જસ્વ  ત॒નુવં॑  જુષા॒ણઃ  ॥  13

વા॒ચસ્પતિં॑ -વિઁ॒શ્વક॑ર્માણમૂ॒તયે॑  મનો॒યુજં॒ -
વાઁજે॑  અ॒દ્યા  હુ॑વેમ  ।
સ  નો॒  નેદિ॑ષ્ઠા॒  હવ॑નાનિ  જોષતે
વિ॒શ્વશં॑ભૂ॒રવ॑સે  સા॒ધુક॑ર્મા  ॥  14

વિશ્વ॑કર્મન્હ॒વિષા॑  વાવૃધા॒નઃ  સ્વ॒યં -યઁ॑જસ્વ
ત॒નુવં॑  જુષા॒ણઃ  ।
મુહ્યં॑ત્વ॒ન્યે  અ॒ભિતઃ॑  સ॒પત્ના॑
ઇ॒હાસ્માક॑મ્મ॒ઘવા॑  સૂ॒રિર॑સ્તુ  ॥  15

વિશ્વ॑કર્મન્હ॒વિષા  વર્ધ॑નેન
ત્રા॒તાર॒મિંદ્ર॑મકૃણોરવ॒ધ્યમ્  ।



તસ્મૈ॒  વિશઃ॒  સમ॑નમંત  પૂ॒ર્વીર॒યમુ॒ગ્રો
વિ॑હ॒વ્યો॑  યથાસ॑ત્  ॥  16

સ॒મુ॒દ્રાય॑  વ॒યુના॑ય॒  સિંધૂ॑નાં॒પત॑યે॒  નમઃ॑  ।
ન॒દીના॒ગ્ ​મ્  સર્વા॑સાંપિ॒ત્રે  જુ॑હુ॒તા
વિ॒શ્વક॑ર્મણે॒  વિશ્વાહામ॑ર્ત્યગ્ ​મ્  હ॒વિઃ  ।

